
ԵՎՐՈՊԱԿԱՆ ԱՐՏԱԴՐՈՒԹՅԱՆ ԼՍՈՂԱԿԱՆ ՍԱՐՔԵՐԻ ՁԵՌՔԲԵՐՄԱՆ ՀԱՄԱՐ ՊԵՏԱԿԱՆ ՀԱՎԱՍՏԱԳՐԵՐԻ ՏՐԱՄԱԴՐՄԱՆ, ԴՐԱՆՑ ԳՆԱՅԻՆ ԱՐԺԵՔԻ ՈՐՈՇՄԱՆ ԿԱՐԳԸ ԵՎ ՊԵՏԱԿԱՆ ՀԱՎԱՍՏԱԳՐԻ ՁԵՎԸ ՀԱՍՏԱՏԵԼՈՒ ՄԱՍԻՆ  

     Ի կատարումն “Հայաստանի Հանրապետության կառավարության 2007 թվականի ապրիլի 12-ի թիվ 453-Ն” որոշման մեջ լրացումներ և փոփոխություն կատարելու մասին”  ՀՀ կառավարության  թիվ 948-Ն որոշման 3-րդ կետի`    Հայաստանի Հանրապետության կառավարությունը   որոշում է.

1. Հաստատել`

1)  եվրոպական արտադրության լսողական սարքերի ձեռքբերման համար պետական հավաստագրերի տրամադրման և դրանց գնային արժեքի որոշման կարգը` համաձայն N1 Հավելվածի,
2)  եվրոպական արտադրության լսողական սարքերի ձեռքբերման համար պետական հավաստագրի ձևը`  հանաձայն N2  Հավելվածի:
2. Սահմանել, որ 2013 թվականին լսողական սարքերի ձեռք բերման  հավաստագրի գնային արժեքը կազմում է 80.0 հազար ՀՀ դրամ:
3.  Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀՀ աշխատանքի և սոցիալական հարցերի նախարար   Արտեմ Ասատրյան
Հավելված N 1

ՀՀ կառավարության ………2012թ. 

թիվ  ……..-Ն որոշման
ԿԱՐԳ
ԵՎՐՈՊԱԿԱՆ ԱՐՏԱԴՐՈՒԹՅԱՆ ԼՍՈՂԱԿԱՆ ՁԵՌՔԲԵՐՄԱՆ ՀԱՄԱՐ ՊԵՏԱԿԱՆ ՀԱՎԱՍՏԱԳՐԵՐԻ ՏՐԱՄԱԴՐՄԱՆ ԵՎ  ԴՐԱՆՑ ԳՆԱՅԻՆ ԱՐԺԵՔԻ ՈՐՈՇՄԱՆ
Ι. Ընդհանուր դրույթներ

1. Սույն կարգով կարգավորվում են եվրոպական արտադրության լսողական սարքերի ձեռք բերման համար պետական հավաստագրերի (այսուհետ` Հավաստագիր)  տրամադրման, գնային արժեքի որոշման և Հավաստագիրը կիրառելու հետ կապված հարաբերությունները:

2.  Հավաստագրի հիման վրա լսողական սարքերի տրամադրումն իրականացվում է Հայաստանի Հանրապետության կառավարության 2007 թվականի ապրիլի 12-ի թիվ 453-Ն որոշմամբ սահմանված կարգով:

3.  Հավաստագրի տրամադրումն իրականացվում է Հայաստանի Հանրապետության աշխատանքի և սոցիալական հարցերի նախարարության (այսուհետ` Նախարարություն) կողմից իրականացվող պետական բյուջեով նախատեսված միջոցների շրջանակներում:

    4.Հավաստագիրը տրամադրում է Նախարարության աշխատակազմի համապատասխան ստորաբաժանումը (այսուհետ` Ստորաբաժանում):
5. Հավաստագիրը տրամադրվում է լսողության խնդիրներ ունեցող 12-ից 18 տարեկան երեխաներին և 18-ից 30 տարեկան հաշմանդամության կարգավիճակ ունեցող անձանց  (այսուհետ` շահառու): 

6. Յուրաքանչյուր  լսողական սարքի  համար տրամադրվում է մեկ հավաստագիր:
7. Հավաստագրի հիման վրա լսողական սարքեր տրամադրում են մրցութային կարգով ընտրված և նախարարության հետ պայմանագիր կնքած, բժշկական օգնության և սպասարկման լիցենզիա ունեցող, քիթ-կոկորդ-ականջաբանի որակավորում ունեցող մասնագետներով ապահովված, բժշկական կազմակերպությունները /այսուհետ`  Կազմակերպություն/: 
8. Հավաստագիրը Կազմակերպության կողմից մատուցված ծառայությունների դիմաց պետության կողմից ֆինանսական փոխհատուցման հիմք է: 

ΙΙ.  Հավաստագիր ստանալու համար դիմելու կարգը

     9. Հավաստագիր ստանալու համար շահառուն կամ նրա օրինական ներկայացուցիչը (ծնող, որդեգրող, խնամակալ, (այսուհետ` Դիմող)) գրավոր դիմում է Նախարարություն կամ սոցիալական ծառայություններ տրամադրող  տարածքային մարմին (այսուհետ` ՍԾՏՄ)` ներկայացնելով հետևյալ փաստաթղթերը.
       1) շահառուի անձնագրի պատճեն` 16 տարեկանը լրացած անձանց դեպքում,

       2) ծննդյան վկայականի պատճեն` մինչև 16 տարեկան անձանց դեպքում,

      3) օրինական ներկայացուցչի դիմելու դեպքում` վերջինիս անձնագրի պատճեն,

      4) հաշմանդամի կարգավիճակ ունեցող անձի հաշմանդամությունը հավաստող փաստաթուղթ և  վերականգնողական անհատական ծրագիր,  

      5) եզրակացություն քիթ-կոկորդ-ականջաբանից` լսողության կորստի աստիճանի և լսողական սարքի անհրաժեշտության վերաբերյալ,

      6) աուդիոմետրիայի տվյալները: 

10. Սույն կարգի 9-րդ կետով նախատեսված փաստաթղթերը ստանալուց հետո ՍԾՏՄ-ն հինգ աշխատանքային օրվա ընթացքում այն ներկայացնում է  Նախարարություն` այդ մասին գրավոր տեղեկացնելով Դիմողին:
11. Հավաստագիրն ստանալու ժամանակ Դիմողը Ստորաբաժանում է ներկայացնում սույն կարգի 9-րդ կետով նախատեսված  փաստաթղթերի բնօրինակները:

12. Ստորաբաժանումը Հավաստագիր տրամադրում է սույն կարգի 9-րդ կետով նախատեսված  փաստաթղթերն ու բնօրինակներն համադրելուց հետո:
13.Ներկայացված փաստաթղթերում անճշտություններ կամ անհամապատասխանություններ հայտնաբերելու դեպքում, Ստորաբաժանումը  նույն օրը տեղեկացնում է Դիմողին: 

14. Ճշտված և /կամ/ լրացված փաստաթղթերը ստանալուց հետո Ստորաբաժանումը  Հավաստագիր տրամադրում է մեկ աշխատանքային օրվա ընթացքում: 

15.Սույն կարգի 9-րդ կետով նախատեսված փաստաթղթերի կրկնօրինակները պահվում են Ստորաբաժանումում:

16.Հավաստագրի հետ Դիմողին է տրամադրվում նաև այն Կազմակերպությունների ցանկը, որտեղից նա կարող է ընտրել իր լսողությանը համապատասխան լսողական սարք: 

                  ΙΙΙ. Հավաստագրի լրացման կարգը
17. Հավաստագիրը լրացվում է Ստորաբաժանման կողմից:
18. Հավաստագիրը կազմված է երկու մասից`  հիմնական մաս, որը  տրամադրվում է   Դիմողին և  կտրոն, որը  մնում է Ստորաբաժանումում:

19. Հավաստագիրը համարակալվում և  հաշվառվում է: 

20.Հավաստագիրը տրամադրելիս` Ստորաբաժանումը համապատասխան գրանցում է կատարում Հավաստագրի տրամադրման  գրանցամատյանում, որի դիմաց   ստորագրում է Դիմողը: 
Գրանցամատյանի Ձևը և վարման կարգը սահմանում է ՀՀ աշխատանքի և սոցիալական հարցերի նախարարը:

21.Վնասված, սխալ կամ ջնջումներով լրացված Հավաստագիրը համարվում է անվավեր և պահվում Ստորաբաժանումում: 

    IV. Հավաստագրի գնային արժեքի որոշման կարգը
22. Պետական հավաստագրի գնային արժեքը սահմանվում է յուրաքանչյուր տարի` պետական բյուջեով եվրոպական արտադրության լսողական սարքերի ձեռք բերման համար նախատեսված միջոցների շրջանակներում: 

23. Կազմակերպությունից շահառուն իր լսողության կորստին համապատասխան լսողական սարքն ստանում է անվճար, եթե այն համարժեք  է նրան տրամադրված հավաստագրի գնին:

24. Եթե շահառուի լսողության կորստի աստճանին համապատասխան լսողական սարքի արժեքը բարձր  է հավաստագրի համար սահմանված գնից, ապա շահառուն իր ցանկությամբ կարող է ձեռք բերել նշված լսողական սարքը` արժեքի տարբերության վճարմամբ:

25. Կազմակերպության կողմից ներկրված լսողական սարքի արժեքը որոշվում է ներկրման պահին մաքսային մարմիններում գրանցված արժեքի, Կազմակերպության կողմից կատարվող ծախսերի ինքնարժեքի և ոչ ավելի քան 10 տոկոս շահույթ նախատեսելու հաշվարկից ելնելով:

      Եթե լսողական սարքի արժեքն ավելի ցածր է հավաստագրով սահմանված գնային արժեքից, ապա տրամադրված լսողական սարքի համար Կազմակերպությանը փոխհատուցվում է փաստացի գնային արժեքի չափով:

  26.  Եթե Դիմողը ձեռք է բերել լսողական սարք, սակայն կարիք ունի օժանդակ պարագաների (ստրիմեր, հեռախոսի և հեռուստացույցի հարմարեցուցիչ, FM համակարգ (բարձրախոս և ընդունիչ), անհատական ներդիր, մարտկոց), որոնց միջոցով հնարավոր է բարձրացնել այդ սարքի տեխնիկական հնարավորությունները, ապա հավաստագրի արժեքի սահմաններում Կազմակերպությունը կարող է դիմողին տրամադրել օժանդակ պարագաներ` սույն որոշման 25-րդ կետի պահանջներին համապատասխան:

ՏԵՂԵԿԱՆՔ – ՀԻՄՆԱՎՈՐՈՒՄ
“ԵՎՐՈՊԱԿԱՆ ԱՐՏԱԴՐՈՒԹՅԱՆ ԼՍՈՂԱԿԱՆ ՍԱՐՔԵՐԻ ՁԵՌՔԲԵՐՄԱՆ ՀԱՄԱՐ ՊԵՏԱԿԱՆ ՀԱՎԱՍՏԱԳՐԵՐԻ ՏՐԱՄԱԴՐՄԱՆ, ԴՐԱՆՑ ԳՆԱՅԻՆ ԱՐԺԵՔԻ ՈՐՈՇՄԱՆ ԿԱՐԳԸ ԵՎ ՊԵՏԱԿԱՆ ՀԱՎԱՍՏԱԳՐԻ ՁԵՎԸ ՀԱՍՏԱՏԵԼՈՒ ՄԱՍԻՆ”   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Իրավական ակտի անհրաժեշտությունը (նպատակը)

1.1
Կարգավորման հարաբերությունների ներկա վիճակը և առկա խնդիրները
         Ներկայում  լսողության  խնդիրներ  ունեցող անձանց լսողական սարքերը տրամադրվում են նրանց վերականգնողական անհատական  ծրագրին համապատասխան, սուրդոլոգի եզրակացության հիման վրա, Հայաստանի Հանրապետության կառավարության սահմանած կարգով և  “Գնումների մասին” Հայստանի Հանրապետության օրենքով սահմանված գործընթացով:

         2012 թվականի հուլիսի 19-ին ընդունվել է  ““Հայաստանի Հանրապետության կառավարության 2007 թվականի ապրիլի 12-ի թիվ 453-Ն” որոշման մեջ լրացումներ և փոփոխություն կատարելու մասին”  ՀՀ կառավարության  թիվ 948-Ն որոշումը, համաձայն որի`  ՀՀ աշխատանքի և սոցիալական հարցերի նախարարի հրամանով  լսողության խնդիրներ ունեցող,  հատուկ տարիքային խմբում ընդգրկված անձինք եվրոպական արտադրության  լսողական սարքեր ձեռք կբերեն պետական հավաստագրերի միջոցով, հետևաբար անհրաժեշտություն է առաջացել, կարգավորել հավաստագրի  տրամադրման և գնային արժեքի որոշման ընթացակարգերը:

          Առկա խնդիրներն են`  եվրոպական արտադրության լսողական սարքերի ձեռքբերման համար սահմանվել է նոր եղանակ` լսողական սարքի ձեռքբերումը հավաստագրի միջոցով, սակայն օրենսդրությամբ կարգավորված չէ հավաստագրի տրամադրման ընթացակարգերը, սահմանված չեն հավաստագրի  ձևը,  գնային արժեքը  և շահառուների տարիքային խմբերը:  

1.2 Առկա խնդիրների առաջարկվող լուծումները
      Հաշվի առնելով վերոգրյալ խնդիրը, Նախագծով  նախատեսվում է կարգավորել  հավաստագրի  տրամադրման կարգը, սահմանել  ձևը, գնային արժեքն ու շահառուների  տարիքային խմբերը: Միաժամանակ կարիք է առաջացել կատարել փոփոխություններ ՀՀ կառավարության 2007 թվականի ապրիլի 12-ի թիվ 453-Ն և 2012 թվականի հուլիսի 19-ի թիվ 948-Ն որոշումներում:
2. Կարգավորման առարկան

    Նախագիծը կկարգավորի Հավաստագրերի տրամադրման հետ կապված հարաբերությունները:

 3. Իրավական ակտի կիրառման դեպքում ակնկալվող արդյունքը

     Հավաստագրերի տրամադրման հիման վրա լսողության խնդիրներ ունեցող անձանց  եվրոպական արտադրության լսողական սարքերով ապահովումը: 

Տ Ե Ղ Ե Կ Ա Ն Ք

“ԵՎՐՈՊԱԿԱՆ ԱՐՏԱԴՐՈՒԹՅԱՆ ԼՍՈՂԱԿԱՆ ՍԱՐՔԵՐԻ ՁԵՌՔԲԵՐՄԱՆ ՀԱՄԱՐ ՊԵՏԱԿԱՆ ՀԱՎԱՍՏԱԳՐԵՐԻ ՏՐԱՄԱԴՐՄԱՆ, ԴՐԱՆՑ ԳՆԱՅԻՆ ԱՐԺԵՔԻ ՈՐՈՇՄԱՆ ԿԱՐԳԸ ԵՎ ՊԵՏԱԿԱՆ ՀԱՎԱՍՏԱԳՐԻ ՁԵՎԸ ՀԱՍՏԱՏԵԼՈՒ ՄԱՍԻՆ”   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

         “Եվրոպական արտադրության լսողական սարքերի ձեռքբերման համար պետական հավաստագրերի տրամադրման,  դրանց գնային արժեքի որոշման կարգը և պետական հավաստագրի ձևը հաստատելու մասին”  ՀՀ կառավարության որոշման նախագծի ընդունման կապակցությամբ  անհրաժեշտ է ընդունել հետևյալ իրավական ակտը`  “ՀՀ կառավարության 2007 թվականի ապրիլի 12-ի թիվ 453-Ն որոշման մեջ փոփոխություններ կատարելու և ՀՀ կառավարության 2012 թվականի հուլիսի 19-ի թիվ 948-Ն որոշման մեջ փոփոխություն կատարելու մասին”  ՀՀ կառավարության որոշումը :

Տ Ե Ղ Ե Կ Ա Ն Ք

“ԵՎՐՈՊԱԿԱՆ ԱՐՏԱԴՐՈՒԹՅԱՆ ԼՍՈՂԱԿԱՆ ՍԱՐՔԵՐԻ ՁԵՌՔԲԵՐՄԱՆ ՀԱՄԱՐ ՊԵՏԱԿԱՆ ՀԱՎԱՍՏԱԳՐԵՐԻ ՏՐԱՄԱԴՐՄԱՆ, ԴՐԱՆՑ ԳՆԱՅԻՆ ԱՐԺԵՔԻ ՈՐՈՇՄԱՆ ԿԱՐԳԸ ԵՎ ՊԵՏԱԿԱՆ ՀԱՎԱՍՏԱԳՐԻ ՁԵՎԸ ՀԱՍՏԱՏԵԼՈՒ ՄԱՍԻՆ”   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ  ԲՅՈՒՋԵՈՒՄ  ԵԿԱՄՈՒՏՆԵՐԻ ՈՒ  ԾԱԽՍԵՐԻ ԷԱԿԱՆ  ԱՎԵԼԱՑՄԱՆ  ԿԱՄ  ՆՎԱԶԵՑՄԱՆ ԲԱՑԱԿԱՅՈՒԹՅԱՆ  ՎԵՐԱԲԵՐՅԱԼ

           “Եվրոպական արտադրության լսողական սարքերի ձեռքբերման համար պետական հավաստագրերի տրամադրման,  դրանց գնային արժեքի որոշման կարգը և պետական հավաստագրի ձևը հաստատելու մասին”  ՀՀ կառավարության որոշման նախագծի ընդունման կապակցությամբ պետական բյուջեում եկամուտների և ծախսերի էական ավելացում կամ նվազեցում չի նախատեսվում:

ՏԵՂԵԿԱՆՔ - ԱՄՓՈՓԱԹԵՐԹ
“ԵՎՐՈՊԱԿԱՆ ԱՐՏԱԴՐՈՒԹՅԱՆ ԼՍՈՂԱԿԱՆ ՍԱՐՔԵՐԻ ՁԵՌՔԲԵՐՄԱՆ ՀԱՄԱՐ ՊԵՏԱԿԱՆ ՀԱՎԱՍՏԱԳՐԵՐԻ ՏՐԱՄԱԴՐՄԱՆ, ԴՐԱՆՑ ԳՆԱՅԻՆ ԱՐԺԵՔԻ ՈՐՈՇՄԱՆ ԿԱՐԳԸ ԵՎ ՊԵՏԱԿԱՆ ՀԱՎԱՍՏԱԳՐԻ ՁԵՎԸ ՀԱՍՏԱՏԵԼՈՒ ՄԱՍԻՆ” ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առաջարկության, առարկության հեղինակը (առաջարկության, առարկության ամսաթիվը)
	Առարկության,  առաջարկության բովանդակությունը
	Եզրակացություն
	Կատարված փոփոխությունը

	ՀՀ առողջապահության նախարարի

24.09.2012թ.

թիվ ԴԴ/06.1/9208-12
	Դիտողություններ և առաջարկություններ չունի:
	
	

	ՀՀ ֆինանսների նախարարի
27.09.2012թ.

թիվ  4/4.3-1/12542-12

	«Եվրոպական 

արտադրությանլսողական սարքերի ձեռքբերման համար պետական հավաստագրերի տրամադրման, դրանց գնային արժեքի որոշման կարգը և պետական հավաստագրի ձևը հաստատելու մասին» ՀՀ կառավարության որոշման նախագիծը և առաջարկում է խմբագրել նշված նախագծի 22-րդ մասը` նկատի ունենալով, որ լսողական սարքերի գծով հատկացումների չափերը ձևավորվում են ՀՀ պետական բյուջեի կազմման ժամանակ տվյալ ծրագրի հաշվարկների հիմքում դրված ցուցանիշների հիման վրա:


	Ընդունվել է
	Կետը խմբագրվել է

	ՀՀ  էկոնոմիկայի նախարարի
20.09.2012թ.

        թիվ 01/10.1.3/4893-12
	Նախագծով հաստատվող կարգում հավաստագրի հիման վրա լսողական սարքեր տրամադրելու համար քիթ-կոկորդ-ականջաբանական գործունեության տեսակի լիցենզիա և աուդիոմետրիա իրականացնելու հնարավորություն ունեցող մասնագիտացված բժշկական կազմակերպություններին մրցութային կարգով ընտրելու ժամանակ հաշվի առնել հավասար մրցակցային պայմաններում գործելու մոտեցումը:


	Ընդունվել է
	Մրցույթի անցկացման կարգն ու  պայմանները սահմանելիս և մրցույթն անցկացնելիս հավաստագիրը տրամադրելու հնարավորություն ունեցող բոլոր կազմակերպություններին կտրվի  հավասար մրցակցային պայմաններում գործելու հնարավորություն

	ՀՀ արդարադատության նախարարի
09.10.2012թ.

թիվ 01/6247-12
	1.Օրենսդրական տեխնիկայի կանոնները մասամբ պահպանված չեն: Այսպես՝
 1/Նախագծով հաստատված կարգի /այսուհետ՝ կարգ/ 1-ին կետում «սահմանվում են» բառերն անհրաժեշտ է փոխարինել «կարգավորվում են» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջները:
2/ Կարգի 15-րդ կետում «7» թիվն անհրաժեշտ է փոխարինել «9» թվով, քանի որ հավաստագիր ստանալու համար անհրաժեշտ փաստաթղթերի ցանկը նախատեսված է կարգի 9-րդ, այլ ոչ թե 7-րդ կետով:

7. Նախագիծն անհրաժեշտ է համապատասխանեցնել սույն եզրակացության 6-րդ կետին:


	Ընդունվել է

Ընդունվել է

Ընդունվել է
	Կետը խմբագրվել է

Կետը խմբագրվել է

Նախագիծը համապատասխանեցվել է  եզրակացության 6-րդ կետին:










